
Cafodd Gelyn y Bobl  gan Henrik Ibsen ei hysgrifennu yn 1882 
a’i llwyfannu y flwyddyn ganlynol yn Christiania (Oslo). Wedi 
hyn, yn ystod 1883, cafwyd sawl perfformiad nodedig ar draws 
Sgandinafia. 

Cafodd addasiad y dramodydd Arthur Miller ei pherfformio gyntaf 
yn y Broadhurst Theater, yn Efrog Newydd yn 1950. Dyma’r 
fersiwn a berfformiwyd yn yr Young Vic yn 1988 gyda Tom 
Wilkinson yn mabwysiadu’r brif rôl. Cafwyd perfformiad arall o’r fersiwn hon o’r ddrama yn 
Theatr yr Octagon yn Bolton, yn 2015.

Mae’r ddrama wedi ei lleoli mewn tref fechan yn Norwy. Y prif brotagonydd yw Dr. Stockmann: 
mae’n feddyg sydd wedi darganfod fod y ffynhonnau dŵr, sy’n rhan allweddol o boblogrwydd 
twristaidd y dref, yn llawn gwenwyn. Mae Stockmann yn ysgrifennu erthygl am y gwenwyno 
hwn. Aiff â’r erthygl at olygydd y papur newydd lleol. Ar ddechrau’r ddrama mae’r golygydd, 
sosialydd, yn frwd i gyhoeddi’r erthygl. Y diwrnod canlynol mae Maer y Dref, Peter Stockmann 
(brawd y prif brotagonydd) yn ymweld â’r golygydd ac yn ei berswadio i beidio cyhoeddi’r 
erthygl. Honna nad oes arian i lanhau’r ffynhonnau a bydd y dref yn colli twristiaid, gwaith 
ac arian os cyhoeddir yr erthygl. Mae’r ddau frawd yn dadlau - nid oes ateb ac nid oes yr un 
ohonynt yn newid ei feddwl nac yn cyfaddawdu. Mae’r Maer yn llwyddo i berswadio golygydd 
y papur newydd i beidio cyhoeddi’r erthygl ac mae Dr Stockmann yn brwydro yn ei erbyn ef, 
trigolion y dref a’r ‘system’ er mwyn sicrhau fod y gwir yn cael ei glywed.

I’r perwyl hwn, mae Dr. Stockmann yn galw cyfarfod agored i holl drigolion y dref. Dechreua 
esbonio’r sefyllfa i’r trigolion. Wrth iddo wneud hyn fe ddaw’r Maer i’r cyfarfod a chymryd y sylw 
oddi arno. Noda’r Maer y bydd effaith y canfyddiadau yn andwyol iawn i’r dref ac i fywoliaeth y 
trigolion. Mae’r trigolion yn ei gredu ac yn troi yn erbyn Dr Stockmann gan wrthod ei honiadau. 
Er gwaethaf anniddigrwydd y trigolion a’u dicter tuag ato, mae Dr Stockmann yn parhau i 
frwydro ac yn benderfynol o gael y dref i ddeall fod y ffynhonnau yn peryglu bywyd y twristiaid 
a dyfodol y dref.

CYFLWYNIAD

Mae’r ddrama yn nodweddiadol o waith Ibsen ac o’r modd y mae’n archwilio sut mae’r unigolyn 
yn brwydro yn erbyn cymdeithas (the individual vs. society). Mae nifer fawr o’i ddramâu yn 
archwilio’r thema hwn. Mae’n thema sy’n parhau’n berthnasol i gymdeithas ac i gynulleidfa 
gyfoes ac yn codi cwestiynau megis; yw’r mwyafrif wastad yn iawn? Pa mor bwysig yw barn 
yr unigolyn? Oes modd bod yn unigolyn yn y gymdeithas sydd ohoni? Oes modd, erbyn hyn, i 
unigolyn frwydro yn erbyn y mwyafrif?

Gellir archwilio Brexit ac effaith y refferendwm ar gymdeithas ac ar yr unigolyn ym Mhrydain/
Ewrop heddiw.

DR. STOCKMANN

meddyg teulu. Roedd yn rhan o sefydlu’r baddonau trefol, trwy gadarnhau eu hagweddau 
iachus a phositif. Daeth y baddonau yn fodd o greu cyfoeth a gwaith yn y dref. Ar ddechrau’r 
ddrama, mae’r meddyg yn uchel ei barch yn y gymdeithas oherwydd ei swydd, ei ymarweddiad 
a’r ffaith fod ei frawd yn Faer yn y dref a’i dad yng nghyfraith yn gyfoethog iawn. Oherwydd ei 
frawd y bu iddo gael y swydd fel meddyg y baddonau.

Wrth iddo ddeall fod y ffynhonnau yn wenwynig mae’n brwydro i gael eraill i ddeall effaith 
andwyol y baddonau ar y twristiaid a’r trigolion lleol sydd yn eu defnyddio. Dyma sut mae 
Arthur Miller yn ei ddisgrifio:

 He is in the prime of his life. He might be called the eternal amateur – a lover` 
 of things, of people, of sheer living…And for all this most people will not like 
 him – he will not compromise for less than God’s own share of the world 
 while they have settled for less than Man’s. [t.7]

Ar ddechrau’r ddrama, cred y gynulleidfa fod Dr. Stockmann yn ddyn positif a theg; dyn sy’n 
hoff o’i deulu a’i gymuned. Mae’n mwynhau bywyd ac yn cymryd bob cyfle i fyw i’r eithaf. 
Byddai’n rhaid i actor sicrhau defnydd addas o’r corff, wyneb a’r llais i ddangos yr egni hwn i’r 
gynulleidfa.  

Y PRIF GYMERIADAU

Er hynny, wrth i’r ddrama ddatblygu mae cymeriad Stockmann hefyd yn addasu wrth iddo 
gael ei gondemnio gan ei gymdeithas am beryglu dyfodol y dref. Er gwaethaf yr anhawsterau, 
mae’n parhau i frwydro ac i geisio bod yn gadarnhaol. Byddai angen addasu’r llais, osgo a’r 
symudiadau i ddangos y datblygiad hwn i’r gynulleidfa.

Mae Dr. Stockmann yn credu mai ef sydd yn gywir. Mae’n credu fod ei foesau a’i foesoldeb 
yn uwch na gweddill ei gymuned. Nid yw’r agwedd yma o’i gymeriad mor apelgar i gynulleidfa 
gyfoes. Byddai’n rhaid i’r actor sy’n perfformio’r rôl ystyried sut i addasu ei lais a’i osgo er 
mwyn cyfleu’r agwedd hon o gymeriad y meddyg i gynulleidfa gyfoes. Mae’n bwysig iddo aros 
yn bwyllog hyd nes i’r dref droi yn ei erbyn. Dyna pryd y gwelwn y cymeriad yn flin am y tro 
cyntaf. Hyd yn oed yn y ddadl danbaid rhyngddo ef a’i frawd yn Act Dau, ni welwn ef yn colli ei 
dymer. Dyna pam mae’r olygfa gyda’r gymuned mor bwysig o safbwynt datblygiad y ddrama a’r 
cymeriad. Dyma’r olygfa ble mae’n colli cefnogaeth a pharch y dref.

MRS. STOCKMANN 

yw gwraig y prif brotagonydd. Mae ganddi hi a Stockmann dri o blant; Petra, Eiliff a Morten. 
Mae’n gymeriad rhesymol a rhesymegol iawn. Ceisia argyhoeddi ei gŵr ynglŷn â pheryglon 
ei gyhuddiadau, yn enwedig yr effaith ar y teulu. Caiff y ddrama ei berinaidu oherwydd fod 
rolau’r menywod yn denau ac angen mwy o gig a gwaed. Mae’n bwysig i’r actor ystyried hyn a 
meddwl sut y gall ymateb yn ystod y rhannau helaeth ble nad oes ganddi linellau i’w dweud. 

PETRA STOCKMANN 

yw merch Doctor a Mrs. Stockmann. Mae’n athrawes gydwybodol. Mae Billing, gweithiwr ifanc 
y papur newydd lleol, yn hoff iawn ohoni. Mae’n fflyrtian gyda hi yn aml iawn yn ystod y ddrama. 
Mae’n gymeriad cryf a phenderfynol iawn ac yn cefnogi cyhuddiadau a gweithredoedd ei thad 
i’r eithaf.

PETER STOCKMANN 

yw brawd y Doctor; mae hefyd yn Faer y dref. Ef sydd yng ngofal y baddonau. Mae Arthur 
Miller yn ei ddsgrifio fel hyn:

 …a bachelor, nearing sixty. He has always been one of those men who make 
 it their life work to stand in the center of the ship to keep it from overturning. 
 He probably envies the family life and warmth of this house, but when he 
 comes he never wants to admit he came and often sits with his coat on.

Mae gwahaniaethau amlwg ac allweddol rhwng Dr Stockmann a’i frawd. Mae Peter yn fwy 
o gyfalafwr ac yn credu llawer mwy mewn elw yn hytrach nag iechyd ac ecoleg y gymuned. 
Byddai’n rhaid i’r ddau actor ystyried sut i gyfleu’r ffaith eu bod yn frodyr yn ogystal â chyfleu’r 
ffaith eu bod yn hollol wahanol o safbwynt eu credoau a’r modd y maent yn gweithredu.

Mae Peter yn gymeriad llawer iawn mwy oeraidd na’i frawd. Er hynny, ni fydd o fantais i 
actor ei chwarae fel dihiryn. Ni fyddai hyn yn apelio at gynulleidfa gyfoes sy’n hoff o weld 
haenau gwahanol o fewn cymeriadau ar lwyfan. Rhaid ceisio ei chwarae fel cymeriad crwn 
a chredadwy. Mae elfen o’i gymeriad sy’n poeni am drigolion y dref. Mae goblygiadau 
cyhuddiadau ei frawd yn erchyll iddynt hwy - byddent yn colli gwaith a bywoliaeth os datgelir 
y gwir am y gwenwyn. Er y byddai cynulleidfa gyfoes, efallai, yn anghytuno gyda moesoldeb 
Peter mae’n rhaid rhoi digon o ddynoliaeth iddo er mwy iddynt ddeall pam ei fod yn ymddwyn 
yn y modd hwn. Lles y dref sydd wrth wraidd ei benderfyniadau. Mae’n gosod bywoliaeth ei 
gymuned uwchlaw iechyd y twristiaid. Rhaid i  gynulleidfa gyfoes gael y cyfle i uniaethu gyda’i 
achos - mae’n bwysig peidio troi’r ddrama’n un rhy foesol, da yn erbyn drwg.

HOVSTAD

golygydd y papur newydd lleol. Mae’n sosialydd radical iawn a phan ddaw i wybod am 
ganfyddiadau Dr Stockmann, mae’n awyddus iawn i gyhoeddi’r erthygl ac i ddatgelu’r gwir am 
y gwenwyn. Mae’n fwy na bodlon i gwestiynu’r rheiny sydd yn rheoli’r dref ac mae’n eiddgar 
i gondemnio’r rhai hynny sydd mewn awdurdod. Er hynny, yn fuan yn natblygiad y ddrama 
mae’n cael ei berswadio gan y Maer (brawd Stockmann) y byddai gwneud y fath beth yn 
peryglu dyfodol y dref a’i bapur newydd yntau. Byddai adfer y sefyllfa yn golygu codi trethi. 

Byddai hyn yn amhoblogaidd a byddai nifer o’r trigolion yn beio’r papur newydd am gyhoeddi’r 
erthygl. Er mwyn sicrhau dyfodol ei bapur newydd, mae’r sosialydd yn ildio i awdurdod ac yn 
gwrthod yr erthygl. 

BILLING

gŵr ifanc, sy’n gweithio i’r papur newydd lleol. Mae hefyd wedi cynnig am swydd 
gyda’r llywodraeth. Mae’n ifanc a brwd ac mae sawl un o gyfarwyddiadau llwyfan 
y ddrama yn awgrymu’r brwdfrydedd a’r cyffro hwn yn ei lais a’i osgo. Mae cyffro 
ieuenctid yn rhan fawr o’i bortread.

Mae Billing hefyd yn hoff iawn o ferch hynaf Dr Stockmann, ac mae’n fflyrtio gyda 
hi yn ystod sawl rhan o’r ddrama. Mae’r elfen hon o’i gymeriad yn bwysig er mwyn 
sicrhau dynoldeb i’r darn ac efallai, ychydig o hiwmor ysgafn ar brydiau.

MORTEN KIIL

yw tad Mrs. Stockmann. Mae’n hen ac yn gyfoethog iawn. Dyma sut mae Miller yn ei ddisgrifio 
yn ei addasiad o’r ddrama:

	 He	is	the	dealer,	the	man	with	the	rat’s	finely	tuned	brain.	But	he	is 
 sometimes likeable because he is without morals and announces the fact by 
 laughing. [t.26]
 
Wrth i’r ddrama ddatblygu, fe ddaw i’r amlwg mai un o danerdai Morten sydd yn rhannol 
gyfrifol am y gwenwyno. Mae Kiil yn ymateb mewn modd cyfrwys iawn. Mae’n defnyddio’r 
arian a fwriadai adael i Mrs Stockmann a’i phlant yn ei ewyllys i brynu mwy o gyfranddaliadau 
yn y baddondy. Dychmyga y bydd hyn yn annog  Dr Stockmann i ildio a sefyll gyda gweddill 
triogolion y dref i gelu’r gwir. Mae’n sicr y bydd Stockmann yn dewis cyfoeth ei deulu dros 
ddatgelu’r gwir - nid yw’n nabod ei fab yng nghyfraith yn dda iawn. 

Mae Kiil yn ddyn cyfrwys iawn, ac oherwydd ei oed, fe all ymddangos yn ystrydebol ar adegau 
yn ystod y ddrama. Rhaid i’r actor sy’n ei bortreadu mewn cynhyrchiad cyfoes geisio creu 

cymeriad mwy crwn a chredadwy trwy ddefnydd celfydd o’r llais, osgo a symudiadau. 

ASLAKSEN

yw cyhoeddwr y papur newydd ble mae Hovstad a Billington yn gweithio. Ar ddechrau’r ddrama 
mae’n cytuno fod rhaid cyhoeddi erthygl Dr Stockmann. Er hynny, yn ystod y ddrama fe ddaw 
ef, fel Hovstad i gredu taw’r Maer sydd yn gywir a taw celu’r gwir yw’r gorau.

CAPTAIN HORSTER 

capten llong sydd yn cymryd fawr ddim o ddiddordeb yng ngwleidyddiaeth ei gymuned na’r 
ddadl ganolog. Er hynny, mae Hotster yn cynnig ystfaell yn ei dŷ er mwyn sicrhau y gall y 
Doctor gynnal cyfarfod agored. Mae’n talu’n ddrud am hyn trwy golli ei le ar y llong.

Un o gryfderau’r ddrama yw’r ffaith fod nifer o’r themâu yn parhau’n berthnasol i 
gynulleidfaoedd cyfoes. Dyna pam y caiff ei pherfformio’n aml, ar draws y byd. Dylid ystyried 
pa achosion gwleidyddol cyfoes sydd yn debyg i achos Dr Stockmann a’r trigolion - achosion 
ble mae’r gwir yn cael ei gelu gan drigolion y byd a ble mae dinistr ecolegol yn digwydd. Mae’r 
frwydr rhwng moesoledeb a chyfalafiaeth yn rhan allweddol o’r ddrama. Mae’r moesoldeb a’r 
frwydr ganolog hon yn rhan annatod o wead y cymeriadau.

Cafodd y ddrama ei hysgrifennu fel adwaith i’r feirniadaeth a dderbyniodd Ibsen am ei ddrama 
gynharach, Ghosts. Yn Enemy of the People mae Ibsen yn archwilio moeseg (ethics) a natur 
llwgr llywodraeth leol. Mae’n cwestiynu natur democratiaeth a sut y gall y mwyafrif gydymffurfio, 
er eu bod yn gwybod y bydd eraill yn cael eu niweidio oherwydd eu gweithredoedd. Gellir 
efallai ystyried achos y ffoaduriaid sydd yn Ewrop heddiw a’r modd mae’r mwyafrif yn gwrthod 
mynediad iddynt; neu refferendwm Brexit a sut y mae cydymffurfio’r mwyafrif yn mynd i 
effeithio ar sawl cymuned ar draws Prydain.

THEMÂU

Mae Miller yn dweud ei fod wedi addasu’r ddrama ‘with the hope of illuminating what can 
happen when a righteous mob starts marching’.

YR UNIGOLYN V CYMDEITHAS

Mae’r ddrama’n archwilio sut mae rhai unigolion yn fodlon sefyll a brwydro dros yr hyn maent 
yn gredu sydd yn iawn. Mae’n codi cwestiynau 
ynglŷn â pha mor bell y dylai unigolyn fynd 
i sicrhau fod eraill yn gwrando a rhannu ei 
ddaliadau. Mae’n gwneud i’r gynulleidfa 
gysidro pa mor bell y byddent yn fodlon mynd 
er mwyn datgelu gwirionedd neu argyhoeddi 
eraill o’u credoau. Mae Stockmann ar adegau 
yn ymddangos fel arwr. Ar adegau eraill, gall 
ymddangos yn nawddoglyd a hunan gyfiawn. Yn 
ystod y ddrama cawn gymeriadau megis Peter 
Stockmann yn atgoffa ei frawd fod yn rhaid i’r 
unigolyn ildio, ambell waith, er lles y mwyafrif. Hynny yw, bod yn rhaid iddo dawelu er mwyn 
sicrhau dyfodol llewyrchus i’r dref a bywoliaeth i’w thrigolion:

DR. STOCKMANN:  
... wel, well i ni beidio dechrau colli tymer.

PETER STOCKMANN:  
Dduw mawr. Dwi ddim fel arfer yn colli tymer, fel rwyt ti’n ei ddweud. Ond rhaid i mi fynnu bod 
y	trefniadau	i	gyd	yn	cael	eu	cyflawni	drwy’r	dulliau	iawn	[a	thrwy’r	awdurdodau	cyfreithiol	sy	
wedi’u penodi’n gyfreithiol i’r diben hwnnw.] Fedra’ i ddim caniatáu unrhyw ddulliau llechwraidd 
na drws cefn.

DR. STOCKMANN: 
Ydw i erioed wedi defnyddio dulliau llechwraidd neu ddrws cefn?

PETER STOCKMANN:  
Rwyt ti bob amser yn mynnu mynd dy ffordd dy hun. Mae hynny bron yr un mor annerbyniol 
mewn	cymdeithas	drefnus.	Rhaid	i’r	unigolyn	ddysgu	i	gydymffurfio	â’r	ewyllys	cyffredinol	–	
neu,	a	bod	yn	fwy	cywir,	â’r	awdurdodau	sy’n	gyfrifol	am	ofalu	am	les	pawb.

DR. STOCKMANN:  
Ie,	mae’n	siŵr.	Ond	beth	ddiawl	sy	a	wnelo	hynny	â	fi?

PETER STOCKMANN:  
Oherwydd, Thomas annwyl, dyna’r wers dwyt ti byth yn fodlon ei dysgu, mae’n ymddangos. 
Ond bydd yn ofalus. Byddi di’n talu amdano rywbryd. Wel, dwi wedi dy rybuddio. Hwyl fawr. 
[tud 10]

Mae term cyfoes ac addas iawn i ddisgrifo Dr Stckmann - “whistleblower”: yr un sy’n datgelu’r 
gwir. Mae sawl esiampl cyfoes y gellir eu trafod gan olrhain effaith eu gweithredoedd arnynt fel 
unigolion e.e. Edward Snowden, Chelsea Manning a’r athletwyr o Rwsia a ddatgelodd y gwir 
am y cyffuriau o fewn system athletau/chwaraeon y wlad... ynghyd â sawl un arall. 

Wrth i’r ddrama ddatblygu mae Dr. Stockmann yn troi’n ffigwr arwrol. Mae rhai wedi nodi ei fod 
yn debyg i Grist ar adegau yn ystod y ddrama. Mae’n fodlon bod yn ferthyr er mwyn sicrhau fod 
y gwir yn cael ei ddatgelu. Nid oes ots ganddo am weithredoedd gelyniaethus ei gymuned nac 
atgasedd eraill tuag ato.  

DR STOCKMANN: 
Mae cymuned sy’n byw ar gelwydd yn haeddu cael ei dinistrio! Fe ddweda’ i y dylai’r dre sy’n 
cartrefu’r fath gymuned gael ei dymchwel yn llwyr! Dylid dinistrio pawb sy’n byw ar gelwydd 
fel pla! Yn y diwedd byddwch yn llygru’r holl wlad! Bydd y wlad yn haeddu cael ei dinistrio o’ch 
achos	chi!	Ac	os	aiff	pethau	mor	bell	â	hynny,	yna	fe	ddweda’	i	â’m	holl	galon:	‘Anrheithiwch	y	
wlad i gyd! Difodwch y bobl i gyd!’ [Tud 79]

TEULU

Nid yw Dr. Stockmann a’i frawd yn agos iawn. Mae Peter Stockmann yn feirniadol o’i frawd 
trwy gydol y ddrama. Pan ddaw i’r llwyfan gyntaf, fe awgryma ei fod yn ddyn eithafol ac yn un 
sydd yn rhy hoff o wario arian. Nid oes fawr o gyfeillgarwch yma.

Mae’r ddau yn wahanol iawn i’w gilydd, ac mae’n bwysig i’r ddau actor fydd yn eu portreadu 
i ystyried sut i ddangos y gwahaniaethau hyn yn glir i’r gynulleidfa. Gwyddonwr yw                   
Dr. Stockmann a gŵr busnes yw Peter. Mae moesoldeb gadarn gan y Doctor. Mae’n credu fod 
y gwirionedd yn bwysicach na dim arall.  Mae ei frawd, Maer y dref, yn credu fod ymarweddiad 
a chefnogaeth y gymuned yn bwysicach.

PETER STOCKMANN: 
Rwyt ti’n ddyn hynod o ffôl, Thomas. On’d wyt ti wedi ystyried y canlyniadau – beth allai 
ddigwydd i ti?

DR. STOCKMANN:
Canlyniadau?	Canlyniadau	i	fi?

PETER STOCKMANN: 
Ie. I ti a dy deulu hefyd.

DR. STOCKMANN: 
Beth ddiawl ydi ystyr hynny?

PETER STOCKMANN: 
Dros y blynyddoedd, dwi’n credu fy mod i wedi bod yn frawd da i ti, pryd bynnag roedd angen 
help arnat ti. 

DR. STOCKMANN: 
Wyt, rwyt ti wedi, a dwi’n ddiolchgar am hynny.

PETER STOCKMANN: 
Dwi ddim yn gofyn am ddiolchiadau. Oherwydd , yn rhannol, fe orfodwyd i mi wneud hynny – er 
fy mwyn i fy hun. Roeddwn bob amser wedi gobeithio dy ffrwyno di rywfaint petawn i’n gallu 
helpu i wella dy sefyllfa economaidd.

DR. STOCKMANN: 
Beth! Felly, dim ond er dy fwyn di dy hun – [Tud 34-35]

GWLEIDYDDIAETH

Mae’r ddrama’n archwilio sawl agwedd o wleidyddiaeth yn ogystal â sawl agwedd tuag at 
wleidyddiaeth, yn enwedig gwleidyddiaeth leol. Erbyn heddiw, gwelir fod rhan helaeth o’r 
gymdeithas wedi colli diddordeb mewn gwleidyddiaeth, wedi colli’r gallu i ymddiried yn y 
gwleidyddion sydd yn eu rheoli. Gwelir fod hyn hefyd yn wir yng nghyfnod Ibsen ac ym myd y 
ddrama:

BILLING: 
Ond fyddwch chi ddim yn gallu pleidleisio yn yr etholiad nesa i’r cyngor!

HORSTER: 
Oes ’na etholiad newydd i ddod?

BILLING: 
Doeddech chi ddim yn gwybod?

HORSTER: 
Nag oeddwn, does gen i ddim diddordeb mewn pethau fel’na.

BILLING: 
Ond rhaid eich bod chi’n poeni am faterion cymdeithasol?

HORSTER: 
Nac ydw, dwi ddim yn deall y materion hyn. [Tud 12]

Er hynny, mae Dr. Stockmann yn parhau’n obeithiol ac i gredu yn ‘y system’, er i’r ‘system’ 
honno ei fradychu a’i watwar yn gyson yn ystod y ddrama. Mae’r ddeialog isod yr un mor 
berthnasol heddiw ac yr ydoedd yng nghyfnod y ddrama wreiddiol: 

HOVSTAD: 
Gam	wrth	gam	mae	holl	faterion	y	dre	’ma	wedi	syrthio	i	ddwylo	criw	bach	o	fiwrocratiaid.

DR. STOCKMANN: 
Dewch nawr, dydi pob un ohonyn nhw ddim yn y categori yna.

HOVSTAD: 
Na, ond mae’r rhai sy ddim yn perthyn iddo yn gyfeillion ac yn ddilynwyr i’r rhai sy yn perthyn 
iddo. Holl gyfoethogion y dre a’r hen enwau cyfarwydd – nhw ydi’r bobl sy’n rheoli’n bywydau 
ni.

DR. STOCKMANN: 
Maen nhw’n ddynion craff a deallus. 
 
HOVSTAD: 
A	ddangoson	nhw	eu	craffter	neu	eu	deallusrwydd	pan	osodon	nhw’r	pibau	dŵr	lle	maen	nhw	
ar hyn o bryd?

DR. STOCKMANN: 
Naddo, wrth gwrs, roedd hynny’n ffôl iawn. Ond bydd hynny’n cael ei gywiro nawr. [Tud24-25]

THEMÂU AMGYLCHEDDOL

Mae’r plot yn ymdrin ag achos o ddŵr gwenwynig a’r dewis rhwng adfer y sefyllfa neu parhau i 
wenwyno’r amgylchedd a’r twristiaid er mwyn sicrhau fod y dref yn ffynnu: ecoleg v elw. 
Gwelwn pa mor hawdd mae arbenigwyr yn cael eu disodli gan wleidyddion craff. Dylid ystyried 
agwedd Nigel Farage, Michael Gove a Donald Trump tuag at arbenigwyr a beth yw effaith 
disodli arbenigedd ar gymdeithas.

PETER STOCKMANN: 
Dydi dy adroddiad di ddim wedi fy mherswadio i’n llwyr fod y sefyllfa mor beryglus ag yr wyt ti’n 
ei awgrymu. [Tud 33]

Gellir hefyd ystyried achos megis ffracio, a’r frwydr barhaol rhwng elw a lles yr amgylchedd. 
Mae’n fodd o geisio deall sefyllfa Dr Stockmann wrth i’r gymuned frwydro am fywoliaeth ac 
yntau frwydro er lles y twristiaid, y gwir a’r amgylchedd.

Y CYFRYNGAU 

Ar ddechrau’r ddrama, mae’r papur newydd lleol (sydd â gogwydd wleidyddol asgell chwith) o 
blaid cyhoeddi erthygl Dr Stockmann ac yn fwy na bodlon i sefyll ar ochr y gwirionedd. Dywed 

Hovstad:

 Pan ddes i at Tribiwn y Bobl, fy mwriad oedd cael gwared ar y cylch ’ma o   
	 ddynion	rhagfarnllyd,	styfnig	sy	â’r	holl	rym	yn	eu	dwylo.	[Tud	25]	

Yn Act Dau, gwelir Peter Stockmann (y Maer) yn ymweld â swddfa’r wasg. Mae Peter yn 
esbonio y bydd ceisio adfer y ffynhonnau dŵr yn golygu codi trethi yn y dref. Trwy sefyll o 
blaid erthygl Stockmann, fe fydd y papur newydd yn ochri gyda’r achos i godi trethi ac felly yn 
gelyniaethu nifer o’r darllenwyr. Mae’r papur newydd yn ildio ac yn sefyll o blaid cyfalafiaeth. 
Gwelwn Ibsen yn dangos yn glir nad yw’r wasg yn ddi-duedd. Dengys fod elw yr un mor bwysig 
iddynt hwy ac y mae ac i drigolion y dref ac i’r system gyfalafol. 

Derbyniodd Ibsen feirniadaeth lym gan y wasg am ei ddrama, Ghosts. Dywed rhai taw dyma ei 
ddial arnynt.

Eto, gellir gwneud cysylltiadau rhwng clymau gwleidyddol y wasg gyfoes a’r wasg a ddatgelir 
yn y ddrama. Oes modd credu yr hyn yr ydym yn ddarllen yn y papurau newydd?  Oes y fath 
beth a chyfryngau di-duedd?

Mae Gelyn y Bobl  yn parhau i gael ei llwyfannu ar draws y byd. Mae wyth gwahanol 
gynhyrchiad wedi eu llwyfannu ym Mhrydain yn ystod yr wyth mlynedd diwethaf. Mae’n 
parhau yr un mor berthnasol heddiw ag ydoedd yng nghyfnod Ibsen. Mae’r themâu oesol wedi 
caniatáu sawl gwahanol ddehongliad o’r clasur hwn: 

Mae fersiwn Schaubühne Berlin, yn y Barbican yn 2014 yn esiampl dda o sut y gellir 
dehongli’r ddrama o’r newydd a sicrhau 
perthnasedd cyfoes. Cafodd y ddrama ei lleoli 
yn y presennol. Yn ystod cyfarfod agored y 
dref, torrwyd ar y bedwaredd wal a daeth 
y goleuadau tŷ ymlaen gan sicrhau fod y 
gynulleidfa yn weithredol o fewn y cyfarfod. 
Cafodd y gynulleidfa eu hannog i drafod eu 
byd. Er fod hyn yn hollol wahanol i arddull 
llwyfannu gwreiddiol Ibsen, roedd yn hynod 
effeithiol ar gyfer cynulleidfa 2014. Diweddodd 
yr olygfa gyda peli paent (paintballs) yn cael eu tanio ar y llwyfan tuag at Dr Stockmann. Dyma 
sut y bu i’r actor Simon McBurney ddisgrifio’r set: 

	 ‘The	walls	are	blackboards,	furniture	drawn	on	to	them	in	chalk,	then 
 scrawled over, crossed out, defaced and, brilliantly, just before the 
 protagonist Dr Stockmann’s big moment, whitewashed. The sparse simplicity 
 of the space throws the emphasis onto the actors and the text.’
Fe wnaeth cynhyrchiad yr Young Vic yn 2013 hefyd foderneiddio’r lleoliad gan ei osod yn y 

LLWYFANNU’R DDRAMA

1970’au.

Dyma farn Charles Spencer yn The Telegraph:

Dr Thomas Stockmann’s home is a riot of orange 
wallpaper, stripped pine and Scandinavian 
knitwear, and journalists on the crusading local 
newspaper have a poster of Mickey Mouse 
waving	a	hammer	and	sickle	next	to	the	words:	
“You won’t fool the children of the revolution” – a 
quotation not from Marx but from Marc Bolan’s T 
Rex.

Fel cynhyrchiad Schaubühne Berlin, fe ddaeth goleuadau’r tŷ ymlaen yn ystod y cyfarfod 
trefol. Yn y cynhyrchiad hwn, gwylio’n dawel wnaeth y gynulleidfa, nid cymryd rhan fel ac 
y gwnaethant yn fersiwn Schaubühne Berlin. Beth mae hyn yn ddangos am ddatblygiad 
cymdeithas am ddatblygiad y theatr? Pam fod Schaubühne Berlin am sicrhau fod y gynulleidfa 
yn weithredol yn 2014?

Dylid ystyried yn ofalus sut i lwyfannu’r olygfa allweddol hon. Mae’r ddwy fersiwn uchod yn 
fodd o danio’r dychymyg. Mae Stockmann yn dechrau’r olygfa yn arwrol, ond yna yn troi ar y 
dorf (yr actorion eraill / y gynulleidfa) wrth iddo eu condemnio ac wrth iddo golli ei dymer â hwy:

DR STOCKMANN: 
Mae cymuned sy’n byw ar gelwydd yn haeddu cael ei dinistrio! Fe ddweda’ i y dylai’r dre sy’n 
cartrefu’r fath gymuned gael ei dymchwel yn llwyr! Dylid dinistrio pawb sy’n byw ar gelwydd 
fel pla! Yn y diwedd byddwch yn llygru’r holl wlad! Bydd y wlad yn haeddu cael ei dinistrio o’ch 
achos	chi!	Ac	os	aiff	pethau	mor	bell	â	hynny,	yna	fe	ddweda’	i	â’m	holl	galon:	‘Anrheithiwch	y	
wlad i gyd! Difodwch y bobl i gyd!’ [Tud 79]

Petai’r ddrama yn cael ei llwyfannu ar Lwyfan Gylch, byddai modd i’r actorion eistedd yn yr 
awditoriwm gan weiddi ar Stockmann o’r gynulleidfa. Byddai hyn yn annog y gynulleidfa i 
deimlo’n rhan o’r cyfarfod pwysig hwn a’r olygfa allweddol. Gallai gosod y ddrama ar Lwyfan 
Prosceniwm awgrymu’r pellter y mae Stockmann yn deimlo wrth iddo gefnu ar bobl y dref a 
sefyll dros y gwirionedd. Gallai edrych yn unig iawn ar y llwyfan. 

Dylid ystyried y dewis o lwyfan gan ei fod yn bwysig iawn yn yr olygfa hon.

Yng nghynhyrchiad Chichester yn 2016 lleolwyd y ddrama yn yr 1940au. Dyma farn un beirniad 
theatr:  

 The shift in period chimes with Stockmann’s patriarchal belief that reforming 
 society is man’s work; at the same time, it makes sense of the new spirit 
 of feminist independence, represented by his daughter. It also hints at 
	 something	we	have	lately	discovered:	that	whistleblowers	aren’t	automatically 
 unblemished individuals.

Yng nghynhyrchiad Theatr Octagon, Bolton, yn 2015, fe leolwyd y ddrama yn y cyfnod 
gwreiddiol - yr 1800au hwyr. Er ei fod wedi ei osod ar lwyfan gylch, fe barhaodd y cyfarwyddwr 
i gadw at gonfensiynau naturiolaeth.

Mae tair act i’r ddrama. Mae gweithredoedd y ddrama yn digwydd dros 48 awr. Mae Act Un ac 
Act Tri yn digwydd yn ystafell fyw Dr. Stockmann. Mae Act Dau yn digwydd yn swyddfa’r papur 
newydd lleol ac mewn ystafell yng nghartref Capten Horster (lleoliad y cyfarfod trefol).  
Mae Miller yn nodi cyfarwyddiadau llwyfan manwl ynglŷn â’r lleoliadau hyn (fel ac y mae yn 
Y Crochan). Wrth ystyried sut i lwyfannu’r ddrama, rhaid felly hefyd ystyried faint o sylw a 
delir i gyfarwyddiadau Miller/Ibsen a faint o ryddid y gellir ei fabwysiadu wrth gynllunio’r set a 
phenderfynu ar arddull perfformio. Mae’n ddrama sy’n parhau i wneud i gynulleidfa ystyried eu 
cymdeithas a sut mae’r unigolyn yn byw ac yn bodoli o fewn ei systemau. Isod, gwelir barn y 
beirniad theatr adnabyddus  Michael Billington (The Guardian):

 It remains a deeply troubling play, in that Ibsen clearly shared many of Stockmann’s 
 views about the tyranny of the majority, but also a frighteningly topical one in its portrait
 of the way those in power suppress, or distort, truth. Every week that passes explains 
 why it is currently Ibsen’s most fashionable play.

Rhaghysbyseb ar gyfer cynhyrchiad Chichester, 2016 
http://bit.ly/2aDaBiD

Rhaghysbyseb ar gyfer cynhyrchiad  Schaubühne Berlin, 2014  
http://bit.ly/1tZqfX4

Rhaghysbyseb ar gyfer cynhyrchiad yr Young Vic, 2013 
http://bit.ly/2aObeDg

Delweddau o gynhyrchiad Octagon Bolton, 2015  
http://bit.ly/2b71OC3

DOLENNI DEFNYDDIOL

Henrik Ibsen; Wikimedia Creative Commons http://bit.ly/2aQkNUs

Golygfeydd o’r ddrama; Schaubuhne http://www.schaubuehne.de/

Cynhyrchiad Berlin; Schaubuhne http://www.schaubuehne.de/

Theatr Young Vic; Geraint Lewis/REX/Shutterstock

CYDNABYDDIAETH

Gwnaethpwyd	pob	ymdrech	i	gysylltu	â	deiliaid	hawlfraint	y	deunyddiau,	ond	os	oes	unrhyw	
beth wedi’i hepgor, neu unrhyw beth yn anghywir, rhowch wybod i ni er mwyn i ni allu gwneud 
y cywiriadau angenrheidiol. 


